
Foreword

The papers compiled in these e-proceedings are papers presented online at Technology,
Science, Social Sciences and Humanities International Conference 2022 (TeSSHI 2022) held on
30 June 2022 at Universiti Teknologi MARA (UiTM) Cawangan Kedah, Kedah, Malaysia. With
the theme, Reengineering Knowledge and Creativity for Global Excellence, the conference
has brought together presenters of diverse background who shared their conceptual and
empirical papers in broad areas that are subsumed under the fields of Technology, Science,
Social Sciences and Humanities. These e-proceedings comprise current researches that were
undertaken with the rigorous endeavour of knowledge enhancement to ensure that the world of
academia will continue to flourish. It is thus hoped that readers will significantly benefit from

knowledge contained in these proceedings.

TeSSHI 2022 and these e-proceedings would not have been possible without the great efforts
from the presenters, and the generous support from the TeSSHI 2022 committee members and
the Rector of UiTM Cawangan Kedah, Prof. Dr. Mohamad Abdullah Hemdi. A heartfelt gratitude
is extended to all involved. It is hoped that these e-proceedings will be an impetus to stimulate

futher studies and research that benefit the society at large.

ABSTRAK

Kajian ini telah dilaksanakan susulan daripada kadar persaraan awal pensyarah yang semakin
meningkat sejak beberapa tahun kebelakangan ini. Kajian ini bertujuan menganalisis faktor gender
dan status perkahwinan dalam pengaruh tahap stres dan kepuasan kerja pensyarah di IPG. Reka
bentuk tinjauan menggunakan soal selidik “Google Form” telah digunakan untuk mengumpul data
kajian. Seramai 383 orang pensyarah telah mengambil bahagian dalam soal selidik berkenaan.
Temu bual susulan turut dijalankan ke atas beberapa orang pensyarah. Hasil kajian memperoleh
dua dapatan yang menarik yang mungkin bercanggah dengan bidang kerja lain, iaitu tidak wujud
perbezaan yang signifikan antara min tahap stres pensyarah lelaki dan pensyarah perempuan, dan
juga status perkahwinan pensyarah. Dalam erti kata lain, perbezaan gender dan status perkahwinan
bukan merupakan faktor utama yang mempengaruhi stres pensyarah IPG. Keputusan ujian korelasi
Pearson terhadap tahap stres dan kepuasan terhadap tugas menunjukkan bahawa terdapat korelasi
songsang yang signifikan walaupun tidak tinggi. Dapatan ini bermaksud bahawa tahap stres yang
tinggi akan memberikan kepuasan tugas yang rendah dan begitulah sebaliknya. Rumusan kajian
menunjukkan tahap stres dapat dikawal oleh pensyarah lelaki dan perempuan sehinggakan tiada
perbezaan ketara antara kedua-dua aspek. Kawalan emosi yang baik serta personaliti penyesuaian
diri pensyarah dalam bidang profesion yang diceburi menampakkan semangat kerja yang harus
dicontohi.

Kata kunci: Stres, kepuasan kerja, kawalan emosi, penyesuaian diri

PENGENALAN
Profesion perguruan adalah sangat mencabar pada masa kini. Hal ini tidak dapat dinafikan

kerana untuk menjadi seorang pengurus pendidikan yang baik, mereka perlu peka dengan
perkembangan pendidikan yang terkini dan sanggup untuk menghadapi proses kepemimpinan,

pengurusan, pengelolaan sumber dan pencapaian matlamat pendidikan (lbrahim, 1995). Oleh
sebab sistem pendidikan global yang sentiasa berubah susulan daripada kemajuan dalam ilmu
pengetahuan manusia, teknologi digital dan penyampaian maklumat yang pantas dan tanpa
sempadan, maka tuntutan masyarakat dan negara terhadap tugas dan kualiti kerja setiap pendidik
pun kian meningkat. Keadaan sebegini telah menimbulkan berbagai cabaran kepada setiap warga
pendidik termasuk pensyarah IPGK. Mereka perlu sentiasa mengikuti perkembangan dan kemajuan
dalam dunia pendidikan IR 4.0 agar tidak tertinggal dalam arus kemajuan. Penyesuaian diri untuk
seiring dengan rentak perubahan yang begitu pesat dan pantas ini sudah tentunya akan
menimbulkan stres dalam melaksanakan tugas harian.

ULASAN LITERATUR

Stres yang dihadapi akan memberi kesan kepada emosi, psikomatik dan fizikal mereka (Nobile
& McCormick, 2005). Mohd Soffian (2021) seorang Perunding Keselamatan dan Kesihatan Awam,
berdasarkan laporannya kepada akhbar Sinar Harian memaklumkan bahawa perubahan budaya
kerja akibat penularan Covid-19 meningkatkan lagi tekanan kerja bukan sahaja dalam kalangan
pekerja swasta, malahan juga kakitangan kerajaan terutamanya warga pendidik. Budaya kerja
baharu yang diperkenalkan seperti Bekerja Dari Rumah (BDR) juga memberikan tekanan kepada
mereka. Sekalipun Pengajaran dan Pembelajaran dari Rumah (PdPR), mereka sebenarnya
terbeban dengan tugas yang berat sewaktu bekerja di rumah kerana tempoh bekerja sudah tidak
tetap dan pastinya bebanan kerja turut bertambah. Mereka perlu mengajar, menyemak kerja,
membuat perancangan dan sebagainya. Apabila bebanan dan waktu kerja itu berlebihan serta tidur
yang tidak mencukupi, maka antara isu yang paling besar adalah stres. Mereka yang terlibat dengan
stres ini akan terdedah kepada penyakit jangka panjang lain dan penyakit kronik seperti darah tinggi,
strok, sakit jantung dan antara yang sering dibincangkan kini ialah penyakit mental. Pesakit mental
berpotensi mengambil tindakan membunuh diri jika tidak rawati pada peringkat awal lagi.

Secara global, Pertubuhan Kesihatan Sedunia (WHO) melaporkan bahawa fenomena
membunuh diri adalah antara 10 penyebab utama kematian di dunia (Noor Hisham, 2019). Malah
WHO turut mengakui bahawa stres di tempat kerja memberikan implikasi yang buruk terhadap
kesihatan yang mana akan mengganggu kesihatan fizikal, mental dan kesejahteraan sosial pekerja
(Costa, 2003). Malahan juga akan menjadi ancaman utama kepada tahap kesihatan manusia
menjelang tahun 2020 (Kalia, 2002).

Tidak dapat disangkal bahawa pensyarah merupakan agen utama yang dilantik oleh IPGM
bagi mewujudkan sistem pendidikan yang berkualiti setanding peringkat universiti bagi melahirkan
tenaga kerja yang boleh menjadi “global player” dengan sifat jati diri yang unggul, inovatif, produktif,
berkemahiran, berdaya saing, berdaya tahan dan kreatif bagi menangani segala cabaran dalam
arus globalisasi. Justeru, profesion sebagai pensyarah bukanlah sesuatu yang mudah berikutan
tanggungjawab yang banyak dan mencabar. Pensyarah bukan sahaja memberikan kuliah
pengajaran, malah terlibat dengan tugas-tugas penggubalan dan penilaian kerja kursus dan
peperiksaan. Di samping melibatkan diri dengan penyelidikan, penerbitan, inovasi, konsultansi,
penyeliaan praktikum dan bimbingan penyelidikan dalam pendidikan.

Stres boleh menjejaskan produktiviti serta kualiti pekerja jika tidak ditangani dengan baik dan
berkesan. Berdasarkan laporan Berita Harian, menyatakan kesukaran menangani tekanan kerja
(stres) dan beban tugas yang banyak didakwa sebagai punca lebih 20,000 penjawat awam bersara
awal setiap tahun (Harun, 2017). Angka ini sungguh membimbangkan, dan langkah awal perlu
diambil bagi mengimbangi nisbah pendidik dengan pelajar di IPGK. Terdapat kajian dalam negara
dan luar negara yang mengaitkan faktor beban kerja mempengaruhi isu persaraan awal dalam
kalangan penjawat awam. Stres boleh mempengaruhi pekerja terbabit dengan memberi kesan
pengurangan daya ketahanan terhadap penyakit, mengganggu purata tidur serta menyebabkan
kehilangan daya tumpuan. Apabila masalah ini berterusan, perkara ini boleh menyebabkan
kecenderungan pekerja untuk melakukan kesilapan dan kecuaian. Stres merupakan masalah
kesihatan semulajadi yang biasa berlaku di semua peringkat golongan. Menurut Azrul Hisham
(2009), tekanan merupakan satu bentuk keadaan ataupun perasaan yang hadir daripada

pengalaman apabila seseorang individu menganggap bahawa permintaan yang diterima oleh
mereka adalah tinggi dan tidak mampu untuk dipenuhi atas sebab kekurangan sumber sosial dan
peribadi. Stres yang berterusan jika tidak dirawat, mampu mempengaruhi produktiviti atau
keberhasilan kerja sesebuah organisasi, yakni IPGK itu sendiri. Produktiviti sesebuah organisasi
bergantung kepada kualiti prestasi kerja atau key performance indicator (KPI). KPI merupakan satu
sistem pengukuran yang mudah, berkesan dan dapat membantu sesebuah organisasi menilai tahap
kemajuan pekerja dan perkhidmatan yang ingin disampaikan di tempat kerja (Nordin & Hassan,
2019). Menurut Rohany dan Fatimah (2006), faktor tekanan merupakan fenomena penting dan
seringkali dikaitkan dengan prestasi kerja individu, tahap kesihatan dan produktiviti seseorang
pekerja. Rentetan itu, kajian telah dijalankan di 27 buah IPGK seluruh Malaysia bagi mengenal pasti
faktor penyumbang utama stres dalam kalangan pensyarah IPGK dan menentukan sama ada
terdapat hubungan yang signifikan di antara stres dengan kepuasan kerja pensyarah IPGK.

Amanah Tugas
Pensyarah (ATP)

Tugas Norma Baharu

/ (TNB)

Stres kerja <« Penyelidikan
pensyarah
\ Perkhidmatan
Penyeliaan

Rajah 1: Stres pensyarah ubahsuai mengikut model Boyle et al (1995)
Sumber: kajian Punitha et al (2022)

Rajah 1 menunjukkan kajian yang dijalankan terhadap stres kerja dalam kalangan pensyarah
IPG menjadi faktor penyumbang daripada ATP, TNB, Penyelidikan, Perkhidmatan dan tugas-tugas
Penyeliaan (Punitha et al., 2022). Selaras dengan kajian Tajulashikin et al., (2017), tugas guru-guru
di Malaysia yang mengajar, menilai pelajar di samping menanggung tanggungjawab lain seperti
aktiviti di sekolah, menghadiri kursus dan program bersama ibu bapa turut meninggalkan kesan
stres dalam kalangan guru. Profesion perguruan semakin mencabar dan peranan yang semakin
berkembang membawa keadaan stres yang tinggi dalam kalangan guru (Ismail & Abdullah 2019).
Fakta ini adalah selari dengan Nelson dan Quick (2013), yang menyatakan perubahan dalam arus
globalisasi membawa kepada ketidaktentuan, kelemahan dalam melakukan ramalan dan
ketidakstabilan dalam dunia pekerjaan. Stres di tempat kerja merupakan satu fenomena yang
semakin berleluasa dan pekerja mudah terdedah kepada stres semasa menjalankan sesuatu
pekerjaan (Ab. Wahid et al., 2021). Ulasan literatur juga menunjukkan faktor penyumbang dan tahap
stres adalah berbeza mengikut jumlah responden dan alat instrumen yang digunakan (Chan et al.,
2015).

Sejak kebelakangan ini, faktor stres telah mengubah dan meningkatkan kerisauan dalam
mengancam emosi dan kesihatan fizikal (Klassen & Chiu 2010; Oliver & Venter 2003; Zahiruddin &
Vevehkanandar 2019). Edaran arus teknologi, turut menyumbangkan peningkatan stres (Zaidatol

Akmaliah et al., 2011). Walau bagaimanapun, Baharin dan Mariam (2013), Klassen dan Chiu (2010),
Raja Maria (2011), dan Sipon (2007), mendapati faktor stres adalah berpunca daripada kerja
tambahan yang diberikan kepadda seseorang individu. Selaras dengan kajian Klassen dan Chiu
(2010) di Kanada and Senthilkumar (2018) di Tamil Nadu turut mendapati beban faktor stres adalah
dominan ke arah stres.

Status perkahwinan dan faktor jantina menjadi persoalan utama dalam kajian ini. Kedua-dua
faktor ini semakin penting dengan perubahan masa dan konteks dalam kehidupan yang terus
berubah mengikut arus perkembangan dunia pendidikan. Maka, kajian yang meneliti status
perkahwinan dan faktor jantina masih relevan dan menjadi tumpuan kepada para pengkaji bidang
psikologi.

Kajian yang telah dijalankan oleh Haring-Hidore et al. (1985) yang menggunakan teknik meta
analisis yang menggunakan 58 sumber analisis mendapati bahawa status berkahwin mempunyai
perhubungan yang signifikan dengan kesejahteraan psikologi individu.

Hasil kajian oleh Hsu dan Barrett (2020) membuktikan bahawa individu yang berkahwin
mempunyai kesejahteraan psikologi yang lebih baik berbanding dengan individu yang tidak
berkahwin. Hasil kajian Suzana dan Siti Mariah (2021), mendapati individu yang berkahwin
mempunyai sumber yang sedia ada dalam membantu menghadapi stres dalam kehidupan. Dapatan
ini disokong oleh Thomas et al. (2017) yang menyatakan bahawa individu yang berkahwin dan
mempunyai keluarga memberikan kebaikan yang dapat membantu seseorang individu mencapai
kesejahteraan dalam kehidupan. Hal ini kerana hidup berkeluarga menyediakan platform membantu
berdaya tindak dengan stres, melibatkan diri dengan tingkah laku yang lebih sihat, meningkatkan
penghargaan kendiri yang dapat meningkatkan kesejahteraan psikologikal secara keseluruhan.

Manakala pengaruh jantina disifatkan sebagai perbezaan peranan, fungsi dan tanggungjawab
antara lelaki dan wanita yang merupakan hasil pembinaan sosial dan peranan tersebut berubah
mengikut peredaran zaman (Sasongko, 2009). Sejarah perbezaan jantina (gender differences)
antara lelaki dan perempuan berlaku melalui proses yang sangat panjang dan bersifat sosialisasi
gender. Seolah-olah bersifat biologi yang tidak boleh diubah lagi sehinggakan perbezaan jantina
dianggap dan difahami sebagai fitrah lelaki dan wanita. Perbezaan jantina merangkumi jenis
tekanan yang dialami dan persepsi yang dialami dalam diri seseorang individu. Kajian meta analisis
yang menilai perbezaan jantina berhubungan stress, golongan wanita melaporkan keadaan yang
lebih kronik berbanding golongan lelaki (Matud, 2004). Tambahan pula, wanita lebih suka
melaporkan perkara yang paling menyedihkan termasuk faktor keluarga, kesihatan mental dan
berkaitan kesihatan (Matud, 2004; Zuckerman, 1989), tekanan akademik (Misra dan McKean,
2000), dan isu interpersonal (Narayanan et al., 1999). Manakala golongan lelaki lebih cenderung
untuk melaporkan isu kewangan dan peristiwa berkaitan kerja (Matud, 2004; McDonough & Walters,
2001).

Kajian ini menggunakan pendekatan kuantitatif yang dijalankan terhadap pensyarah di IPGK
seluruh Malaysia. Reka bentuk kajian ini berbentuk penyelidikan tinjauan yang menggunakan
kaedah soal selidik dalam kalangan 383 pensyarah di IPGK. Instrumen kajian terdiri daripada
komponen pengukuran stres. Bagi mengukur stres, kajian ini mengadaptasi kriteria soal selidik
ASSET, yang digubal berpandukan Amanah Tugas Pensyarah dan Penilaian Prestasi Keberhasilan
Pensyarah. Kajian ini melibatkan pensyarah IPGK yang terdiri daripada pelbagai jabatan, iaitu
Kecemerlangan Akademik, STEM, Perancangan Penyelidikan Perancangan dan Inovasi, Pengajian
Tamil, Pengajian Cina, Pengajian Melayu, Pendidikan Islam dan Moral, Pengajian Inggeris, limu
Kemanusiaan dan lain-lain.

Bagi kajian kuantitatif, faktor penyumbang punca stres di tempat kerja diukur berlandaskan
spesifikasi kerja yang digariskan oleh pihak IPGM. Manakala, tahap kepuasan kerja pensyarah akan
diukur melalui aspek konteks syarahan, bimbingan dan penyeliaan, penyelidikan, penerbitan dan
penulisan serta perkhidmatan dan pentadbiran. Skala pengukuran serta item bagi pemboleh ubah
kepuasan kerja pensyarah diubah suai mengikut penetapan keberhasilan yang diguna pakai oleh
IPGM. Data dianalisis secara deskriptif dan inferensi yang melibatkan peratusan, min, kekerapan,
ujian t, ujian korelasi dan regresi berganda dengan menggunakan perisian SPSS.

ANALISIS DAN PERBINCANGAN

Hasil penganalisisan data yang diperoleh mendapati faktor penyumbang stres paling tinggi
dalam kalangan pensyarah adalah dalam melaksanakan bidang tugas Amanah Tugas Pensyarah,
diikuti faktor Tugas Norma Baharu dan faktor penyelidikan. Rajah 3 memaparkan faktor
penyumbang stres pensyarah.

2.8 1 OATP
2.7
26 + B TUGAS NORMA
. BAHARU
2.5 1 O PENYELIDIKAN
2.4
| O PERKHIDMATAN
2.3
2.2 - B PENYELIAAN
MIN

Rajah 3: Faktor penyumbang min stres pensyarah

Rajah 3 memaparkan faktor penyumbang stres dalam kalangan pensyarah di IPGK. Faktor
ATP sebanyak min 2.75 adalah skor tertinggi diikuti min 2.68 bagi tugas norma baharu serta skor
min 2.61 bagi faktor penyelidikan. Faktor tambahan yang mungkin menyumbang kepada stres
pensyarah juga dikaji. Faktor ini ialah faktor persekitaran dalam menjalankan tugas. Faktor
persekitaran ini didapati kurang sekali menyumbang kepada stres pensyarah berbanding dengan
lima bidang tugas utama pensyarah seperti yang ditunjukkan dalam Rajah 3. Nilai min tahap stres
daripada faktor persekitaran ialah 2.21 dengan sisihan piawai 1.07.

Hubungan stres an kepuasan kerja pensyarah

450
400
350
300
250
200

0 —_—* & ®

50 0 1 2 3 4 5 6

—@— Stres Kepuasan terhadap tugas

Rajah 4: Keputusan hubungan stres dan kepuasan kerja pensyarah

Rajah 4, menunjukkan analisis hubungan stres dengan kepuasan kerja pensyarah
dapat dilihat bahawa keputusan ujian korelasi Pearson terhadap stres (min = 2.50, SP =.95) dan
kepuasan tugas pensyarah (min = 7.03, SP = 1.66), menunjukkan terdapat korelasi yang signifikan,
dengan nilai r = -.32, p < .001.

Keputusan ini bermaksud wujud korelasi yang signifikan antara stres pensyarah dan kepuasan
kerja pensyarah. Korelasi yang wujud ini walaupun sederhana tetapi adalah songsang, iaitu r = -.32.
Dengan perkataan lain, stres yang tinggi akan memberikan kepuasan kerja pensyarah yang rendah
dan bagi stres yang rendah, memberikan kepuasan kerja yang tinggi. Dapatan kajian agak menarik
bagi perbezaan tahap stres antara pensyarah lelaki dan pensyarah perempuan, dan status
perkahwinan pensyarah. Jadual 1 dan Jadual 2 memaparkan keputusan yang diperoleh.

Jadual 1: Keputusan ujian-t bagi perbandingan min stres pensyarah lelaki dan pensyarah perempuan

. . Min
Jantina N Min SP Ralat Piawai df t p
Lelaki 190 2.46 1.01 .07 -
381 217
Perempuan 193 2.58 .88 .06 1.24

Daripada Jadual 1, dapat dilihat bahawa keputusan ujian-t bagi perbandingan min tahap stres
190 orang pensyarah lelaki (min = 2.46, SP = 1.01) dan min tahap stres 193 orang pensyarah
perempuan (min = 2.58, SP = .88), menunjukkan bahawa tidak wujud perbezaan yang signifikan,
yang mana nilai t (381) = -1.24, p = .217. Keputusan ini bererti bahawa tidak wujud perbezaan yang
signifikan antara min tahap stres pensyarah lelaki dan min tahap stres pensyarah perempuan.

Jadual 2: Keputusan ujian-t bagi perbandingan min stres pensyarah berkahwin dan pensyarah tidak

berkahwin
Min
Status N Min SP  Ralat df t P
Perkahwinan . .
Piawai
Berkahwin 351 2.50 .93 .05
Tidak 32 275 111 20 381 1.44 .152

Berkahwin

Jadual 2 menunjukkan keputusan ujian-t bagi perbandingan min tahap stres 351 orang
pensyarah berkahwin (min = 2.50, SP =.93) dan min tahap stres 32 orang pensyarah tidak berkahwin
(min = 2.75, SP = 1.11), menunjukkan bahawa tidak wujud perbezaan yang signifikan, yang mana
nilai t(381) = 1.44, p = .152. Keputusan ini bererti bahawa tidak wujud perbezaan yang signifikan di
antara min tahap stres pensyarah berkahwin dan min tahap stres pensyarah tidak berkahwin.

Rumusan dapatan di atas, menunjukkan faktor penyumbang stres paling tinggi dalam
kalangan pensyarah ialah faktor Amanah Tugas Pensyarah diikuti faktor mengendalikan tugas-
tugas norma baharu semasa pandemik. Seterunys faktor tugas penyelidikan, perkhidmatan dan
penyeliaan merupakan faktor penyumbang kepada stres. Namun kajian Isa et al. (2021)
menunjukkan hubungan negatif yang signifikan di antara stres pensyarah dan kepuasan kerja
pensyarah. Hubungan negatif ini bermaksud bahawa sekiranya tahap stres tinggi, kepuasan dalam
menjalankan tugas adalah rendah, dan begitulah sebaliknya. Dapatan kajian ini selaras dengan
pandangan Groot dan VanDen Brink (1999), bahawa kepuasan kerja akan semakin berkurangan
apabila masa bekerja bertambah.

Selain daripada itu, dapat dirumuskan juga bahawa tahap stres yang dihadapi adalah sama
untuk pensyarah lelaki dan pensyarah perempuan, yakni tidak wujud perbezaan min tahap stres
yang signifikan antara pensyarah lelaki dan pensyarah perempuan. Dapatan ini selaras dengan
kajian Adam et al. (2020), yang mengenal pasti bahawa pelajar lelaki dan perempuan masih mampu
mengawal konflik stres yang dialami. Begitu juga keadaannya dengan status perkahwinan
pensyarah, iaitu tidak wujud perbezaan min tahap stres yang signifikan antara pensyarah yang
berkahwin dengan pensyarah yang belum berkahwin. Dapatan ini disokong dengan kajian oleh Bird
dan Ross (1993), dan Mirowsky dan Ross (1992) yang bersetuju bahawa individu yang
berpendidikan tinggi mempunyai kadar kawalan diri yang tinggi dalam beberapa situasi pengurusan
kerja, kepimpinan kerja berbanding dengan individu yang kurang berpendidikan. Kawalan diri yang

tinggi juga membolehkan individu membuat persediaan diri untuk berhadapan dengan sesuatu yang
tidak dapat dielakkan atau dijangkakan (Ahmad, 2008). Satu lagi kajian Ghania et al. (2014),
menunjukkan bahawa tidak terdapat perbezaan yang signifikan antara stres dalam kalangan guru
pendidikan khas dengan faktor jantina, status perkahwinan, dan kelayakan akademik. Hasil kajian
menunjukkan bahawa tiada perbezaan gender dalam tahap stres, yang bermaksud bahawa
pensyarah lelaki dan perempuan kelihatan mempunyai tahap stres yang sama. Keputusan ini
konsisten dengan penemuan Abouserie (1996), Tuettemann dan Punch (1990), Spooner (1984),
dan Zakiah (2003), tetapi tidak dengan Dussault (1997), Siti Rohaini (1991), Kyriacou dan Sutcliffe
(1978), dan Borg et al. (1991) yang mempunyai keputusan yang berbeza berdasarkan isu gender.
Kajian ini juga menunjukkan bahawa tahap stres dalam kalangan pensyarah di IPG tidak
dipengaruhi oleh status perkahwinan mereka. Keputusan ini tidak konsisten dengan dapatan Gold
dan Roth (1993), yang menyatakan guru bujang menunjukkan tahap tekanan yang lebih tinggi
berbanding mereka yang sudah berkahwin.

KESIMPULAN DAN CADANGAN

Isu stres tidak boleh dianggap ringan, memandangkan kesannya adalah sangat besar kepada
individu, organisasi dan institusi. Jika para pensyarah tidak dapat mengawal stres yang dihadapi
dalam diri, kemungkinan mereka akan berhadapan dengan masalah kesihatan. Lantaran,
pensyarah tidak dapat mengendalikan bebanan tugas di tempat kerja dengan rela akan memohon
pertukaran atau persaraan lebih awal. Hal ini sungguh merugikan organisasi IPGM, bukan sahaja
kehilangan pensyarah tetapi segala kepakaran, pengetahuan dan pengalaman turut terkubur. Oleh
itu isu stres di tempat kerja perlu diberi perhatian serius oleh para pentadbir. Suasana kerja yang
kondusif dan tenang tanpa stres amat penting dalam diri seseorang pensyarah. Emosi dan mental
para pensyarah tidak kira kaum wanita mahupun kaum lelaki perlu dijaga rapi demi menjaga kualiti
perkhidmatan yang terbaik kepada pelanggan seperti siswa pendidik, komuniti sosial dan
masyarakat amnya.

